
A existencia de vala-
dos físicos e imaxina-
rios é hoxe en día unha
realidade espallada
por cáseque todo o
mundo e somos nós, as
persoas, os que os
construímos con tá-
boas, formigón armado
ou prexuízos do máis
diverso. Nun momento
dado non se sabe -ou
si- por que alguén deci-
de erguer unha frontei-
ra e impedir o trafego
de vida, preservando
ideas, modos de vida,
mesturas.

Da mesma forma
que imaxinar un mun-
do sen ataduras, sen
lindes, sen barreiras é
posible se falamos en
termos de ficción, ta-
mén tender á utopía
pode converterse nun
plantexamento vital e
nun xeito de educar a
través de nobres com-
portamentos. Neste
sentido ficción e reali-
dade, ilusión e existen-
cia converxen nun
punto no que o imposi-
ble chega a realizarse,
o improbable se efec-
túa e o desexo devén
en auténtico e efectivo.

En Valados ,un texto
tenro e delicado de
Agustín Fernández Paz
que Edicións Xerais de
Galicia vén de publicar
na colección “Merlín”,

os personaxes amósan-
nos a parte máis ama-
ble da relación entre
iguais e tamén como a
maioría das situacións
teñen unha compo-
ñente de vontade moi
importante. Se existe
vontade chegaremos a

acadar aquilo que nos
propoñamos, se hai
vontade a utopía é po-
sible.

Da man de Helena e
Xoel sabemos da exis-
tencia dunha vila, a
máis fermosa do mun-
do,na que os seus habi-

tantes en aparencia vi-
ven en harmonía, mais
só en aparencia, por-
que o xerme da discor-
dia prende nunha par-
te da poboación que,
considerándose supe-
rior, pretende marcar e
visualizar a diferenza
erguendo un muro que
separe vidas. Quizais a
constancia e o empeño
que nenos como os
protagonistas da histo-
ria poñen en negar a
segregación, conse-
guen que alá no ceo,
“guiados por unha
brisa alegre, porque o
aire non sabe de vala-
dos’”, voen os desexos
felices de atopárense
todos xuntos. A duali-
dade que vertebra o
texto -nena/neno, bran-
co/cor, dentro/fóra- vai-
se diluíndo ata o final
cando se fala de huma-
nidade e harmonía.

Bo coñecedor do
público infantil e da
capacidade que estes
presentan de aprehen-
der a realidade, o escri-
tor agasalla os seus lec-
tores cunha fermosa
historia de sentimentos
encontrados e amosa
unha vez máis ser un
meigo da palabra.
FERNÁNDEZ PAZ,A.,
Valados (Ilustr.X.López
Domínguez),Ed.Xerais,
Vigo,2009,PVP.12,85 €

Tenro e
delicado

Cun meigo da palabra
MARÍA NAVARRO

Dentro da colección
dedicada á recupera-
ción de clásicos da lite-
ratura infantil universal,
onde se atopan títulos
como A ratiña fachen-
dosa ou Lendas de Leo-
nardo da Vinci, Edicións
do Cumio vén de publi-
car Os tres porquiños,
unha das obras máis li-
das e relatadas na infan-
cia, nunha traballada
adaptación de Cruz Gó-
mez acompañada das
ilustracións de Fino Lo-
renzo.

Coñecida pola mei-
rande parte dos meni-
ños e meniñas do país
esta narra-
ción consti-
túe sen dúbi-
da un referen-
te literario im-
portantísimo,
e non só pola
e v i d e n t e
aceptac ión
de quen a le
ou mesmo de
quen a escoi-
ta, senón ta-
mén polo tra-
tamento ex-
haustivo da
compoñente
simbólica dos
personaxes,
tal e como
e n u n c i a r a
Bruno Bettel-
heim.Este psi-
canalista esta-
dounidense
de orixe aus-

triaca salientara, na súa
obra Psicanálise dos
contos de fadas,o com-
plexo contido que aga-
chaba a historia dos tres
porquiños. Aquel ino-
cente conto en que uns
animais indefensos

conseguen vencer a ou-
tro tan poderoso coma
un lobo non é tal pois
os personaxes son trata-
dos como oportunas
metáforas da cuestión
do crecemento,do paso
da infancia á idade

adulta, que
transcorre
paralela ao
desenvolve-
mento e
afianzamen-
to da perso-
n a l i d a d e.
Así tras un
proceso de
aprendizaxe
serán quen
de vencer
ao lobo, gra-
zas á asimi-
lación de vi-
vencias e á
sabedor ía
que vai ou-
torgando a
idade. Os
animais tra-
tados coma
h u m a n o s
enfróntanse
r a c i o n a l -

mente a un problema
serio e, consecuente-
mente,os pequenos lec-
tores recollen sen pro-
blemas o que ten de di-
dáctico o conto e fano
eles sós,grazas á sinxeli-
dade e á linealidade
dos acontecementos.

A grandeza temática
e lúdica desta historia
vese incrementada e
actualizada nesta edi-
ción polo traballo bri-
llante e innovador de Fi-
no Lorenzo, amais da
adaptación de Cruz Gó-
mez; pois se o primeiro
xoga cos diferentes ma-
teriais nas súas ilustra-
cións,a segunda amosa
un xogo onomatopeico
do máis divertido para
unha lectura participati-
va entre nenos e nenas.

Un clásico xa que lo-
go modernizado nal-
gúns aspectos que con-
serva a súa esencia pa-
ra quen o le ou mesmo
para quen o emprega
nas súas aulas co
obxectivo de facelas
máis amenas e sobre to-
do reflexivas. É dende
logo unha axeitada fe-
rramenta para acadar
resultados de gran fon-
dura e madurez nos
máis pequenos.
JACOBS,Joseph.,Os tres
porquiños ( Ilustr.Fino
Lorenzo) Ed.do
Cumio,Vilaboa,
Pontevedra,2009.
PVP.9,95 €

Recuperar
os clásicos
Grandeza lúdico-temática

ANDEL DE NOVIDADES

M. BLANCO RIVAS

A poesía infantil no século XXI
Ana Roig, Isabel Soto, Marta Neira

Edicións Xerais. 18 €

Os membros da Red Te-
mática de Investigación
sobre Literatura Infantil y
Juvenil del Marco Ibérico
e Iberoamericano reúnen
neste volume
un conxunto de
estudos destina-
dos fundamen-
talmente a to-
dos aqueles
que desenvol-
ven labores de
mediación cen-
trados na poe-
sía infantil e xu-

venil no século XXI (2000-
2008).Tras unha introduc-
ción na que se repasan a
historia e as característi-
cas que adoitan identifi-

car o xénero, in-
cídese no valor
da poesía á ho-
ra de educar a
sensibilidade,
desenvolver a
creatividade e
fomentar o es-
pírito crítico
desde as pri-
meiras idades.

Un tipo listo
Xosé Monteagudo

Editorial Galaxia. 19 €

A morte do director
dunha sucursal bancaria
de Vigo destapa un desfal-
co de grandes propor-
cións. Os seus fillos con-
vértense en sos-
peitosos dunha
complexa tra-
ma financieira
de repercusións
imprevistas. Pe-
ro a acción da
xustiza só é un-
ha consecuen-
cia máis do in-
quedante lega-

do ao que teñen que se
enfrontar. Mediante unha
absorbente historia de in-
triga, esta novela, Premio
García Barros 2009,amosa

a realidade que
se agocha de-
trás da prima-
cía do diñeiro:a
dunha socieda-
de na que moi-
tas traxectorias
de éxito son a
miúdo resulta-
do de mano-
bras turbias.

Para seguir bailando
Francisco X. Fernández Naval

Edicións Xerais. 16 €

Dez magníficos relatos
constitúen este novo libro
de Fernández Naval, que
abre con “Noite de palla-
barro”, a descuberta ado-
lescente dunha
realidade silen-
ciada, que alen-
ta e confunde
un tempo sen
memoria, e que
pecha con“Para
seguir bailan-
do”, un relato
que amosa a
condición fan-

tástica do cotián nun xo-
go de múltiples caras. Al-
gúns dos relatos conectan
directamente con obras
anteriores do autor, pero,

en definitiva, o
que amosa este
volume é a di-
mensión do ser
humano que
protagoniza un-
ha existencia
normal, e na
que ás veces in-
terfiere o fantás-
tico ou o azar.

A Terra do Medio
Xosé Vázquez Pintor

Edicións A Nosa Terra. 8 €

“A Ulloa,Terra de Meli-
de,Tabeirós, O Deza... Na
Terra do Medio pácese o
mellor polbo do mundo:o
mar en terra. De antiga
herdanza, a fei-
ra é a comuñón
dos tantos pe-
cadores de ofi-
cio e benefi-
cio”. Neste cur-
to,pero fermoso
viaxe literario,
Vázquez Pintor
fainos o agasa-
llo da súa prosa

máis escollida,nun perco-
rrido poético por esas te-
rras montesías que ago-
chan os meirandes segre-
dos. Podemos afirmar que

é esta a mellor
guía sentimen-
tal para coñe-
cer algúns dos
lugares onde
aínda se ago-
chan as fondas
esencias dun
modo de vida
en perido de
extinción.

